
At finnA frAM til 
tAð suM tilfArið 
bjóðAr inn til

KreAtivur íblástur
í HAMburg og
HelsinKi

norðurlendsKAr 
perlur í norður­
lAndAHúsinuM

portrett

ferðAfrásøgnfilMfestivAlur

Ása Hátún

til meiri enn
eitt vikuskifti
fríggjadagin er mentan aftur í sosialinum

fríggjadagin 29. mai er mentan aftur í sosialinum. 
Hesaferð er serligt ljós varpað á ull og listhandverk. 
stór portrettsamrøða er við Ásu Hátún, sum hevur 
verið undangongukvinna í tøving í føroyum. tað er 
við ullini sum við menniskjum, sigur hon. tað ræður 
um at finna fram til tað, sum tilfarið bjóðar inn til.

sissal kristiansen, sum eigur og rekur snið­
gevaringar fyri tøkuna shisa Brand, skrivar ferða frá­
søgn frá túri í Helsinki og Hamburg, har hon hevur 
leita sær íblástur til sítt kreativa virksemi.

ole Wich skrivar um føroyska tjóðbúnan, og hvussu 
hann hevur verið brúktur í einum ideologiskum stríði 
um tjóð skap.

men nógv annað spennandi er eisini í hesi mentan. 
turið sigurðardóttir, Paula gaard, Bergur rasmussen 
og eilen anthoniusen ummæla hvør sína bók, 
klaks víkar bókasavn hevur spennandi upp skot 
til summar feriulesturin, barnasíðan hjá Beintu 
johannesen er á tremur við spennandi íblástri, og 
íslendski film festivalurin, sum verður í norður landa­
húsinum um vikuskiftið, verður eisini lýstur.

í vikuskiftis Sosialinum

Vil broyta kunngerðina
Annika Olsen, landsstýriskvinna við kommunumálum, ásannar, at verandi mannagongdirnar 

eru ov tungar, og vónar at broyta kunngerðina áðrenn komandi løgtingsval

Mortan Østerø

Landsstýriskvinnan við 
kommunumálum, Annika 
Olsen, ásannar, at manna­
gongdirnar, sum tey lesandi 
skulu ígjøgnum til tess at 
varðveita valrættin hjá sær, 
eru ov tungar.

– Bara at leita fram kunn­
ingina um hvussu ein skal 
bera seg at við at sleppa á 
vallistan er trupul at finna, 
og tað má fyrst og fremst 
gerast smidligari og betri enn 
tað er í ár, sigur hon.

Almannamálaráðharrin 
umsitur kommunumál, og 
hevur eisini vallógina um 
hendi. Á økinum um valrætt, 
eru tað einans tey lesandi 
uttanfyri landoddarnar, 
sum kunnu søkja um at varð­
veita sín valrætt, men hetta 

merkir, at tey lesandi skulu 
vera før fyri sjálvi at prógva 
sítt lestrarvirkni og sín val­
rætt. 

– Hyggja vit at valluttøk­
uni hjá útisetunum, er tað 
púra greitt, at talan er um 
eina ov tunga og stirvna 
mannagongd, og tí eri eg eis­
ini sinnað at broyta kunn­
gerðina soleiðis, at hon 
verður lagaligari. STUDNI 
hevur longu eitt yvirlit yvir 
hvussu nógvir føroyingar 
lesa uttanlands, og tað kundi 
verið skipað soleiðis, at tey 
lesandi á henda hátt kundu 
varðveitt sín valrætt. Kanska 
ein talgild loysn er ein møgu­
leiki, sigur Annika Olsen.

Vónandi í ár
Løgtingsval skal í seinasta 
lagi vera í oktober í ár, og 

tingfólkini koma ikki aftur 
til arbeiðis fyrr enn á ólav­
søku, so útlitini fyri arbeiðs­
friði at broyta vallóggávuna 
eru ikki serliga góð. Lands­
stýriskvinnan er eisini varin 
við at lova ov nógv, tó at hon 
sigur seg vera sinnaða at seta 
neyðuga kanningararbeiðið í 
verk. 

– Tað, sum eg geri nú, 
er, at eg seti meg niður við 
fyrisitingini at kann møgu­
leikarnar at lætta um. Nú 
veit eg ikki júst nær løg­
maður skrivar út val, men 
vónandi náa vit at broyta 
kunngerðina áðrenn ta tíð. 
Vit fara at gera alt, sum vit 
kunnu til tess at lætta um hjá 
útisetunum at varðveita sín 
valrætt, sigur Annika Olsen, 
Almannamálaráðharri.

mortan@sosialurin.fo

